
Nd. . 423. Frumvarp •

til laga um einkasölu-heimild landsstjórnarinnar á steinoliu.

(Eftir 3. umr. i Ed.).

1- gr. ..
Landsstjórninni veitist heimild til að kaupa svo mikla steinoliu, sem 

henni þurfa þykir til að birgja landið, og selja hana kaupmönnum og öðrum 
(kaupfjelögum, sveitarfjelögum o. s. frv.), fyrir það verð, er liðlega svari kostn- 
aði og vöxtum.

í þessu skyni veitist stjórninni heimild til að taka það lán, sem á þarf 
að halda.

2. gr. •
Meðan stjórnin notar þessa heimild, er engum öðrum leyfilegt að flytja 

hingað til lands steinoliu, en stjórninni.

3. gr.
Stjórninni er heimilt að fela einstökum mönnum eða hlutafjelögum 

inniendum áð standa fyrir kaupum og sölu á oliunni, og hún má einnig fram- 
selja i þeirra hendur heimild sina og einkarjett til olíuinnflutnings eftir lögum 
þessum, með þeim skilyrðum, er hún telur hyggileg og nauðsynleg, þó ekki 
lengur en 5 ár.

4. gr.

Brot gegn 2. gr. laga þessara varða sektum alt að 100,000 kr., og skal 
ólöglega ínnflutt olia upptæk, og andvirðið renna í landssjóð. Með brot gegn 
lögunum skal farið sem með almenn lögreglumál.

5. gr.
Lög þessi öðlast gildi þegar i stað.


